
Ábhair Thagartha Deimhnithe (CRM) a 
Úsáid chun GMO i mbia agus i mbeatha 
a chainníochtú  
Soláthraíonn an nóta feidhme seo faisnéis agus treoir maidir le húsáid 
cheart Ábhair Thagartha an JRC (an tAirmheán Comhpháirteach Taighde) 
atá deimhnithe le haghaidh a codáin maise GM (géinmhodhnaithe) d’ócáid 
GM ar leith. Míníonn sé conas a bhunaítear an córas tomhais um 
chainníochtú orgánaigh géinmhodhnaithe (OMO) i gcomhthéacs an AE. 

 
 
RÉAMHRÁ 
San AE ní mór orgánaigh ghéinmhodhnaithe 
(GMOanna) a údarú sula gceadaítear iad a chur 
ar mhargadh na hEorpa. Éilíonn Rialachán (CE) 
Uimh. 1830/2003 go ndéanfar táirgí bia agus 
beatha a lipéadú má bhíonn níos mó ná 0.9% de 
GMOanna iontu. De réir Rialachán (AE) Uimh. 
619/2011 féadfaidh 0.1 (m/m) % de GMO a bheith 
i mbeatha a bhfuil próiseas údaraithe ar feitheamh 
ina leith, nó a bhfuil an t-údarú ina leith imithe in 
éag san AE. Chun reachtaíocht an AE a chur 
chun feidhme ní mór cainníochtú a dhéanamh ar 
bhealach iontaofa ar GMOanna i dtáirgí 
bia/beatha. Dá bhrí sin, sa chinneadh maidir le 
húdarú gach GMO, a fhoilsíonn an CE, sonraítear 
an modh braite agus an t-ábhar tagartha 
deimhnithe (CRM) trínar bunaíodh an córas 
tomhais le haghaidh cainníochtú. Úsáidtear an 
CRM oifigiúil chun an modh tagartha cainníochtúil 
PCR atá sonrach don teagmhas a chalabrú arna 
bhailíochtú ag an tSaotharlann Tagartha an 
Aontais Eorpaigh um Bia agus Beatha 
Géinmhodhnaithe (EU-RL GMFF). 
 
SAINTRÉITHE CRM GMO 
Tá luachanna deimhnithe gach CRM GMO ó JRC 
bunaithe ar mhaiseanna ábhar plandaí 
géinmhodhnaithe triomaithe (púdar síl i bhformhór 
na gcásanna) agus/nó ábhar plandaí neamh-
ghéinmhodhnaithe triomaithe. I gcás CRManna a 
éilíonn meascadh ábhar GM agus ábhar neamh-
GM, ceartaítear na maiseanna as a gcion uisce 
agus as na meastacháin íonachta le linn an 
deimhniúcháin. Ríomhtar codán mais an GM mar 
seo a leanas: 
 

𝑚𝑎𝑖𝑠 𝑐ℎ𝑒𝑎𝑟𝑡𝑎𝑖𝑡ℎ𝑒 𝐺𝑀

𝑚𝑎𝑖𝑠 𝑐ℎ𝑒𝑎𝑟𝑡𝑎𝑖𝑡ℎ𝑒 𝐺𝑀 + 𝑚𝑎𝑖𝑠 𝑐ℎ𝑒𝑎𝑟𝑡𝑎𝑖𝑡ℎ𝑒 𝑛𝑒𝑎𝑚ℎ 𝐺𝑀
  

 
Tá gach CRM GMO deimhnithe le haghaidh an 
chodáin mhaise d'imeacht GM ar leith (a luaitear 
ar an deimhniú). Ní féidir an CRM a úsáid ach 
chun an t-imeacht seo a chainníochtú agus ní 
féidir an t-ábhar bán comhfhreagrach (ábhar 
neamh-GM) a úsáid ach amháin chun a chruthú 
nach bhfuil an t-imeacht seo faoi bhun na tairsí a 
luaitear ar an deimhniú. 

 
Cuirtear na coinníollacha stórála molta ar fáil ar 
an deimhniú i gcás gach CRM GMO. Ní 
fhéadfaidh táirgeoir an RM (ábhair thagartha) a 
bheith freagrach as athruithe a tharlaíonn le linn 
stóráil an ábhair ag áitreabh an chustaiméara, go 
háirithe i gcás samplaí oscailte. Má úsáidtear 
CRM GMO go minic, ba cheart glacadh uisce na 
n-ábhar tais-scópacha a íoslaghdú tríd an 
mbuidéal a dhúnadh go díreach i ndiaidh sampla 
a thógáil. 
 
MODH CAINNÍOCHTAITHE GMO 
Úsáidtear Imoibriú Slabhra Chainníochtúil 
Polaiméaráise (qPCR) go coitianta chun an t-
ábhar GM i samplaí bia agus beatha a 
chainníochtú. Tomhaiseann an teicníc 
chainníochtaithe seo atá bunaithe ar DNA an 
cóimheas idir aigéad dí-ocsairibeanúicléasach 
trasghéineach (DNA), i.e. atá díorthaithe ón 
modhnú géiniteach, agus ó DNA inginiúil, a 
bhaineann go sonrach leis an speiceas 
bitheolaíoch. 
 
Tá sé i gceist go n-úsáidfear na CRManna GMO 
arna bhfoilsiú ag an JRC i gcomhar leis an modh 
tagartha cainníochtúil PCR a bhaineann go 
sonrach leis an imeacht arna bhailíochtú ag 
Saotharlann Tagartha an Aontais Eorpaigh um 
Bia agus Beatha Géinmhodhnaithe (EU-RL 
GMFF).  Is féidir leis an bpobal na modhanna 
braite cainníochtúla PCR a chuirtear isteach agus 
a bhailítear faoi fhoráil Rialachán (CE) Uimh. 
1829/2003 a rochtain ag leathanach baile 
Shaotharlann Tagartha an Aontais Eorpaigh um 
Bia agus Beatha Géinmhodhnaithe ag (http://gmo-
crl.jrc.ec.europa.eu/StatusOfDossiers.aspx). Má 
úsáidtear na CRManna i dtástálacha 
scagthástála, ní mór don úsáideoir a chur san 
áireamh go bhféadfadh an CRM neamh-GMO 
comharthaí dearfacha a chruthú leis an 
measúnacht scagtha cé gur comharthaí diúltacha 
iad i ndáiríre don mhodh a bhaineann go sonrach 
leis an imeacht. Mar thoradh air sin caithfear léiriú 
cúramach a dhéanamh ar chomharthaí dearfacha 
scagthástála. 

Le linn ullmhú CRManna GMO, déantar cúram ar 
leith chun a chinntiú go bhfuil an púdar GM agus 
an púdar neamh-GM cosúil le chéile ó thaobh 
mhéid na gcáithníní atá iontu. Tá sé seo thar a 
bheith tábhachtach toisc go bhfuil an méid DNA 
in-aistarraingthe comhchoibhneasach le méid na 
gcáithníní. Bheadh tionchar ag éifeachtúlachtaí 
éagsúla eastósctha DNA de phúdar GM agus 
neamh-GM ar an ábhar GM arna thomhas ag 
qPCR Ina theannta sin, níor cheart ach modhanna 
eastósctha DNA a úsáid a bailíochtaíodh chun na 
ceanglais maidir le cainníochtú GMO a 
chomhlíonadh agus gur cruthaíodh gur féidir leo 
oibriú le cineálacha éagsúla den speiceas 
céanna. Le linn an deimhniúcháin déantar an 
codán mais GM den CRM a fhíorú trí úsáid a 
bhaint as modh qPCR a bhaineann le himeacht 
faoi leith. Má tugadh faoi deara go raibh 
asbhainteacht éagsúil DNA i gceist cuirtear an 
fhaisnéis seo ar fáil.  
Tá difríocht idir comhdhéanamh géiniteach 
codanna éagsúla de shíolta monacotailéadón 
(m.sh. einspeirm ghrán bhuí, cóta an tsíl agus an 
suth), agus bíonn difríocht idir luach an 
chóimheasa DNA i bplúr caiscín a tháirgtear ó 
ghráinní iomlána agus na luachanna a fhaightear 
ó phlúr a tháirgtear ó ghráinní mínphróiseáilte 
(nach bhfuil iontu ach an inspeirm). Úsáideann an 
JRC plúir déanta de shíolta iomlána le haghaidh 
CRManna a GMO. 
 
Déantar gach CRM GMO ón JRC a tháirgeadh go 
meámhéadrach trí úsáid a bhaint as ábhair íona 
plandaí neamh-GM agus GM. Déantar iad a 
dheimhniú i leith an chodáin maise GM a 
thacaíonn le cur chun feidhme tairseach maise na 
gcodán atá leagtha síos i reachtaíocht 
chomhfhreagrach an AE maidir le bia agus 
beatha. Tá sé i gceist an chuid is mó de na 
CRManna GMO a úsáid mar chalabrúcháin chun 
qPCR a thomhas.  
 
Bunaíonn an CRM oifigiúil, a shonraítear sa 
chinneadh údarúcháin, agus an modh tomhais 
arna bhailíochtú ag an tSaotharlann Tagartha an 
Aontais Eorpaigh an córas tomhais chun 
GMOanna a chainníochtú i gcomhthéacs dlí an 
AE, agus mar sin ní gá aon cheartú a dhéanamh. 
Sa chaoi chéanna, ní gá breithniú a dhéanamh ar 
iomalartacht, ar thréith ríthábhachtach í d'ábhair 
tagartha, má chuirtear modhanna éagsúla 
tomhais i bhfeidhm. 
 
CÓD CRM GMO 
Tá cód aonair ag gach CRM GMO atá 
comhdhéanta de theaglaim litreacha agus 
uimhreacha. Is é ERM-BF123xy an fhormáid 
Ghinearálta a úsáidtear. (Is ionann ERM agus 
Ábhar Tagartha Eorpach) Sonraíonn an 
trádmharc "ERM®" an branda (trádmharc cosanta 

le haghaidh Ábhar Tagartha Eorpach) agus 
sonraíonn an BF gurb ábhar tagartha deimhnithe 
planda é seo atá deimhnithe ó thaobh an ábhair 
GM. Tá na trí uimhir seo a leanas sonrach do 
gach imeacht ar leith. Is litir bheag í an x sa raon 
ó a go g agus breactar iad taobh thiar de chód na 
hócáide chun mais an chodáin a léiriú (i.e. ERM-
BF412a = ainmniúil 0 g/kg, ERM-BF412b = 
ainmniúil 1000 g/kg, ERM-BF412c = ainmniúil 1 
g/kg, ERM-BF412d = 10 g/kg, ainmniúil ERM-
BF412e = 100 g/kg). Is litir bheag í an y sa raon ó 
k go z agus léiríonn sí an dara, an tríú srl. sraith 
táirgthe CRM. Ní bhíonn an litir bhreise y le 
feiceáil sa chéad sraith táirgthe. 
I bhformhór na gcásanna, déantar cúig leibhéal 
tiúchana éagsúla a tháirgeadh in aghaidh na 
sraithe: 0 ainmniúil agus 100% agus na meascáin 
0.1, 1, 10 (m/m) %. Úsáidtear caidhpeanna 
dathchódaithe chun sainaithint leibhéil dhifriúla na 
gcodán a éascú: ainmniúil 0 g/kg = airgead, 
ainmniúil 1000 g/kg = dubh, ainmniúil 1 g/kg = ór, 
ainmniúil 10 g/kg = dearg, ainmniúil 100 g/kg = 
donn. 
 
Próiseáladh gach sraith táirgthe CRM ag baint 
úsáide as ábhair phlandaí éagsúla (m.sh. bearta 
síolta). Ina theannta sin, d’fhéadfadh dáileadh 
mhéid na gcáithníní a bheith difriúil in ainneoin 
gach iarracht é a choinneáil seasmhach idir an 
tsraith is sine agus an tsraith níos nuaí. Dá bhrí 
sin, d'fhéadfadh na línte calabraithe a bhunaítear 
le haon sraith CRM nua agus na línte 
calabrúcháin a bunaíodh leis an tseanshraith a 
bheith éagsúil óna chéile agus ba cheart cairt 
rialaithe cáilíochta nua a thosú nuair a úsáidtear 
CRM ó shraith nua den chéad uair. Mar an 
gcéanna, moltar go ndéanfar athrú le haghaidh 
gach feidhm, lena n-áirítear calabrú agus rialú 
cáilíochta, ó úsáid na seansraithe go húsáid na 
sraithe nua. Ar chúiseanna inrianaitheachta ba 
cheart an CRM a úsáidtear le haghaidh calabrú a 
shonrú i gcónaí. 
 

 
Figiúr 1: Sraith de CRManna GMO 

GNÉITHE SONRACHA MAIDIR LE DEIMHNIÚ 
Bíonn púdar íon neamh-GMO agus púdar íon 
GMO ar fáil freisin le haghaidh an chuid is mó de 
na CRManna GMO. Deimhnítear i gás an ábhair 
neamh-GMO go bhfuil 'níos lú ná' mais codán 
áirithe de GMO bunaithe ar thairseach bhraite 
(LOD) an mhodha a úsáidtear chun tréithriú a 
dhéanamh. Dearbhaítear go bhfuil 'níos mó ná’ 
codán ar leith de mhais a bheith i bpúdar íon 
GMO, bunaithe ar líon na síolta a tástáladh agus 
meastóireacht staitistiúil. Nuair a úsáidtear é chun 
calabrú a dhéanamh caithfidh an tsaotharlann a 
chinntiú go n-úsáidtear na luachanna deimhnithe 
(féach ar an sampla). 
 
Déantar roinnt CRManna GMO a dheimhniú ar 
mhaithe lena bhféiniúlacht (i.e. ERM-BF421b). Tá 
sé i gceist go n-úsáidfear CRManna den sórt sin 
mar shamplaí rialaithe dearfa m.sh. i gcleachtaí 
scagthástála. Ba cheart iad a úsáid chun 
láithreacht (nó neamhláithreacht) teagmhas GMO 
ar leith a dhearbhú ach níl siad oiriúnach chun 
GMOanna a chainníochtú. 

 
Deimhníodh go bhfuil raon neamhchinnteachta 
neamhshiméadraí ag roinnt CRManna GMO. Má 
úsáidtear CRM den sórt sin le haghaidh rialú 
claontacht (féach Nóta Feidhme ERM 1), caithfear 
an 'móide neamhchinnteacht' a úsáid sa chás go 
sáraíonn an meántoradh an luach deimhnithe 
agus go gcaithfear ‘lúide neamhchinnteacht' a 
úsáid sa chás go mbíonn an toradh meánach 
tomhais níos ísle ná an luach deimhnithe. 
 
Deimhníodh cúpla CRM GMO ar leibhéal tiúchana 
ar leith, chomh maith leis an gcodán maise GM , 
le haghaidh a gcóimheas uimhir cóip DNA GM 
(i.e. ERM-BF413e, ERM-BF415e, ERM-BF425c, 
ERM-BF427c) agus cuireadh calabrán 
comhfhreagrach de bhonn plasmaide ar fáil (i.e. 
ERM-AD413, ERM-AD415, ERM-AD425, ERM-
AD427). Má úsáidtear iad chun tástáil a 
dhéanamh ar chomhlíonadh dlí san AE, ní mór na 
torthaí tomhais a thiontú ó chóimheasa 
uimhreacha cóipe DNA go codáin mhaise. 
Tabhair faoi deara go soláthraíonn an GMFF EU-
RL fachtóirí comhshó a ceapadh chun na críche 
seo. 

SAMPLA MAIDIR LE ÚSÁID CRMANNA ÍON GMO AGUS NA HÉIGINNTEACHTAÍ A BHAINEANN LEO. 

 
Is féidir an fhaisnéis seo a leanas a fháil ar na deimhnithe anailíse maidir le ERM-BF412ak agus ERM-BF412bk 
(https://crm.jrc.ec.europa.eu/): 
 

 
Bt11 codán maise grán buí 

1)
 

Luach deimhnithe [g/kg] Neamhchinnteacht [g/kg] 
4)
 

ERM-BF412ak < 0.12 
2)
 - 

ERM-BF412bk > 970 
3)
 - 

 

1) Grán buí géinmhodhnaithe a bhfuil an t-aitheantóir uathúil SYN-BTØ11-1 aige. 

2) Táirgeadh an t-ábhar deimhnithe tagartha seo ó shíolta traidisiúnta, neamh-mhodhnaithe grán buí. Níor aimsíodh aon éilliú 
san ábhar seo agus measúnacht imoibriúcháin chainníochtúil polaiméaráise teagmhasach á dhéanamh inar díríodh ar 
imeacht grán buí Bt11. Ba é an teorainn braite (LOD) ná 0.12 g/kg. Agus leibhéal 95% muiníne sa toradh, tá fíorchodán 
maise Bt11 de ghrán buí an ábhair faoi bhun 0.12 g/kg. Is féidir an luach deimhnithe a rianú chuig Córas Idirnáisiúnta na 
nAonad (SI). 

3) Táirgeadh an t-ábhar tagartha deimhnithe seo ó shíolta grán buí géinmhodhnaithe Bt11. Tá an luach deimhnithe bunaithe 
ar íonacht ghéiniteach an phúdair grán buí maidir le grán buí Bt11. Tástáladh 209 síol san iomlán ina gceann is ina gceann ó 
thaobh imeacht grán buí Bt11 a bheith iontu agus fuarthas toradh deimhneach i gcás 207 síol. Agus leibhéal 95% muiníne sa 
toradh, tá fíorchodán maise de ghrán buí Bt11 an ábhair os cionn 970 g/kg. Is féidir an luach deimhnithe a rianú chuig Córas 
Idirnáisiúnta na nAonad (SI). 

4) Is éard atá sa neamhchinnteacht ná an neamhchinnteacht leathnaithe a bhfuil fachtóir cumhdaigh k = 2 ag baint leis a 
chomhfhreagraíonn do leibhéal muiníne thart ar 95%, arna mheas i gcomhréir le Treoir 98-3 ISO/IEC, Treoir maidir le Léiriú 
Neamhchinnteachta sa Tomhas (GUM: 1995 ), ISO, 2008. 

 

 
Bunaithe ar an bhfaisnéis thuas, is féidir a chinneadh go ndeimhnítear go bhfuil < 0.12 g Bt11/kg i CRM ERM-BF412ak agus nár 
aimsíodh aon éilliú san ábhar púdair. Agus leibhéal 95% muiníne san toradh, tá fíor-chodán maise de ghrán buí Bt11 an ábhair faoi 
bhun 0.12 g/kg. Dá bhrí sin, chun ríomhaireachtaí eile a dhéanamh, lena n-áirítear cuair calabraithe a chur ar bun, ba cheart luach 0 
g/kg a úsáid. 
 
Deimhníodh go raibh > 970 g/kg sa CRM ERM-BF412bk. Fuarthas amach go raibh toradh dearfach le fáil i 207 síol de na 209 síol a 
tástáladh maidir le hócáid arbhar grán buí Bt11 a bheith iontu. Agus leibhéal 95% muiníne sa toradh, tá fíorchodán maise de ghrán buí 
Bt11 an ábhair os cionn 970 g/kg. Agus ríomhanna breise á ndéanamh, nuair a bhíonn cuar calabraithe á cheapadh don GM seo, ba 
cheart íonacht ghéiniteach mheasta de 990 g/kg a úsáid. Tabhair faoi deara gur cheart 1000 g/kg a úsáid i gcás púdair CRManna íon 
GMO nach bhfuarthas aon éilliú ann. 
 
I ngach cás, déantar an neamhchinnteacht atá le húsáid a ríomh leis an eatramh idir an luach uimhriúil agus an teorainn arna roinnt ar 

3. Mar shampla: 

ERM-BF412ak: Is é an luach a úsáidtear ná 0.0 g/kg; is é 0.12 g/kg – 0 g/kg)/ 3 = 0.07 g/kg an neamhchinnteacht 
ERM-BF412bk: Tá an luach a úsáidtear, ar bhunús íonachta ghéinití, ná 207/209 * 1000 = 990 g/kg. Is é an "neamhchinnteacht lúide" 

ná 990-970) / 3 = 11 .5 g/kg. Is é an “neamhchinnteacht móide" ná 10 g/kg toisc nach féidir an t-ábhar GM a bheith níos mó ná 1000 
g/kg. 

https://crm.jrc.ec.europa.eu/

